
DAROMAD TENGSIZLIGINING OZIQ-OVQAT XAVFSIZLIGIGA TA’SIRI: 

RIVOJLANAYOTGAN MAMLAKATLAR MISOLIDA 
Shomurodov Tohir Boymurod o‘g‘li 

Toshkent davlat iqtisodiyot universiteti 
Iqtisodiyot nazariyasi kafedrasi katta o‘qituvchisi 

e-mail: t.shomurodov@tsue.uz 
DOI: https://doi.org/10.55439/LEHC/vol2_iss1/a131 
Annotatsiya. Maqola daromad tengsizligining oziq-ovqat xavfsizligiga ta’sirini rivojlanayotgan 

mamlakatlar misolida tahlil qiladi. Ushbu tahlil, daromadning tengsizlik darajasi oshgan sari, aholining 
past qatlamlari uchun oziq-ovqatga erishish imkoniyatlari cheklanadi, bu esa o'z navbatida ularning 
sog'liq va turmush farovonligiga salbiy ta'sir ko'rsatishini ko'rsatadi. Rivojlanayotgan mamlakatlarda 
daromadlar orasidagi farqning kattaligi, ayniqsa kambag'al hududlarda oziq-ovqat xavfsizligi 
masalalariga jiddiy xavf tug'diradi. Shuningdek, daromad tengsizlikning oziq-ovqat xavfsizligi bilan 
aloqasi, ijtimoiy va iqtisodiy siyosat, qishloq xo'jaligi islohotlari va global savdo siyosati kabi omillar 
bilan ham bog'liq. Maqola, daromad tengsizlik darajasini kamaytirish va oziq-ovqat xavfsizligini 
ta’minlash yo‘llari bo‘yicha tavsiyalarni o‘z ichiga oladi, shu bilan birga ushbu mavzuga oid mavjud 
tadqiqotlar va amaliyotlarni umumlashtiradi. 

Kalit so‘zlar: daromad, regressiya, korrelatsiya, hukumat, don. 

 
ВЛИЯНИЕ НЕРАВЕНСТВА ДОХОДОВ НА ПРОДОВОЛЬСТВЕННУЮ 

БЕЗОПАСНОСТЬ: ПРИМЕР РАЗВИВАЮЩИХСЯ СТРАН 
Шомуродов Тахир Боймурад угли 

Ташкентский государственный экономический университет 
Старший преподаватель кафедры экономической теории 

Аннотация. В статье анализируется влияние неравенства доходов на продовольственную 
безопасность на примере развивающихся стран. Этот анализ показывает, что с увеличением 
уровня неравенства доходов возможности доступа к продовольствию для нижних слоев 
населения ограничиваются, что, в свою очередь, негативно сказывается на их здоровье и 
благосостоянии. В развивающихся странах значительные различия в доходах представляют 
серьезную угрозу продовольственной безопасности, особенно в бедных регионах. Взаимосвязь 
между неравенством доходов и продовольственной безопасностью также обусловлена такими 
факторами, как социальная и экономическая политика, аграрные реформы и глобальная 
торговая политика. В статье представлены рекомендации по снижению уровня неравенства 
доходов и обеспечению продовольственной безопасности, а также обобщены существующие 
исследования и практики по данной теме. 

Ключевые слова: доход, регрессия, корреляция, правительство, зерно. 

THE IMPACT OF INCOME INEQUALITY ON FOOD SECURITY: ON THE 
EXAMPLE OF DEVELOPING COUNTRIES 

Shomurodov Tohir Boymurad ugli 
Tashkent State University of Economics 

Senior Lecturer, Department of Economic Theory 
Abstract. The article analyzes the impact of income inequality on food security using examples 

from developing countries. This analysis demonstrates that as the level of income inequality increases, 
access to food for the lower strata of the population becomes limited, which in turn negatively affects 
their health and overall well-being. In developing countries, significant income disparities pose serious 
risks to food security, especially in impoverished regions. The relationship between income inequality 
and food security is also linked to factors such as social and economic policies, agricultural reforms, 
and global trade policies. The article includes recommendations on ways to reduce income inequality 
and ensure food security, while summarizing existing research and practices related to this topic. 

Keywords: income, regression, correlation, government, grain. 

 
Kirish 
So'nggi yillarda daromad tengsizlik darajasining ortishi, rivojlanayotgan 

mamlakatlarda ijtimoiy va iqtisodiy muammolarning kuchayishiga sabab bo'lib, 
oziq-ovqat xavfsizligi masalasi jiddiy muammolardan biriga aylangan. Oziq-ovqat 
xavfsizligi – bu har bir fuqaroning zarur oziq-ovqatni yetarli miqdorda, arzon va 
sifatli tarzda olish imkoniyatiga ega bo'lishidir. Biroq, daromad tengsizlikning 
kuchayishi, rivojlanayotgan mamlakatlarda kambag‘allikni chuqurlashtirib, oziq-
ovqatga bo‘lgan ehtiyojni qondirishda jiddiy qiyinchiliklar yuzaga keltiradi. 
Prezident qarorlarida oziq-ovqat xavfsizligini ta'minlash va aholi daromadlarini 
tenglashtirish, iqtisodiy barqarorlikni saqlashga qaratilgan turli strategiyalar 
ko'rsatilgan.  

Misol uchun, O‘zbekiston Respublikasi Prezidentining 2021-yildagi "Oziq-
ovqat xavfsizligini ta’minlash bo‘yicha kompleks chora-tadbirlar to‘g‘risida"gi 
qarori, oziq-ovqat xavfsizligini yaxshilash va aholi ehtiyojlarini qondirishni 
davlat siyosatining ustuvor vazifasi sifatida belgilab berdi. Qarorda oziq-ovqat 
mahsulotlari ishlab chiqarishni qo‘llab-quvvatlash, ularning narx-navo 
barqarorligini ta’minlash va ijtimoiy jihatdan zaif guruhlarni oziq-ovqat ta’minoti 
bilan ta'minlash bo‘yicha chora-tadbirlar ko‘zda tutilgan. Biroq, daromad 
tengsizlik darajasining ortishi, ayniqsa qishloq hududlarida, oziq-ovqat 
resurslarining notekis taqsimlanishiga olib kelmoqda, bu esa davlat tomonidan 
amalga oshirilayotgan siyosatlarning samaradorligini cheklaydi.  

Shu sababli, mazkur maqolada daromad tengsizlik darajasining oziq-ovqat 
xavfsizligiga ta’siri, rivojlanayotgan mamlakatlardagi mavjud muammolarni 
yoritib, Prezident qarorlari orqali amalga oshirilayotgan siyosatlarni tahlil 
qilishga harakat qilinadi. Maqola, ayniqsa daromad tengsizlik darajasi yuqori 
bo‘lgan hududlarda, oziq-ovqat ta’minotining samarali tizimlarini yaratish va bu 
borada hukumatning roli qanday bo‘lishi lozimligini ko‘rsatib beradi. 

Mavzuga oid adabiyotlar tahlili 
Daromad tengsizlik va oziq-ovqat xavfsizligi o'rtasidagi aloqani tahlil qilish 

uchun bir qator ilmiy tadqiqotlar va global amaliyotlar o‘rganilgan. Ko‘plab 
tadqiqotchilar daromad tengsizlik darajasi oshgan sari oziq-ovqatga erishish 
imkoniyatlari cheklanadi, bu esa ayniqsa rivojlanayotgan mamlakatlar uchun 
dolzarb masala ekanligini ta’kidlashadi. 

Amartya Sen o‘zining mashhur asarida oziq-ovqat xavfsizligini "erkinlik" 
konteksida tahlil qiladi va daromad tengsizlikining oziq-ovqatga bo‘lgan erishish 
imkoniyatlarini cheklashini ta’kidlaydi. U daromad tengsizlikni ta’minot, ta’lim, 
tibbiyot va boshqa sohalarda resurslarning noadekvat taqsimlanishi bilan 
bog‘laydi. Senning fikriga ko‘ra, daromadning teng taqsimlanmasligi, zaif ijtimoiy 
qatlamlar uchun oziq-ovqat xavfsizligi muammolarini yanada kuchaytiradi. 

Angus Deaton daromad tengsizlik va sog‘liqni saqlash tizimi o‘rtasidagi 
aloqani o‘rganadi, bu esa oziq-ovqat xavfsizligiga ta’sir ko‘rsatadi. U 
rivojlanayotgan mamlakatlarda daromad tengsizlik darajasi ortgan sari, aholi 
uchun oziq-ovqatni sotib olish imkoniyatlarining cheklanishi, ayniqsa qishloq va 
chekka hududlarda muammo bo‘lishini ta’kidlaydi. Deaton, shuningdek, oziq-
ovqat ta’minoti bozorlarining o‘zgarishi va global narxlar o‘zgarishining ijtimoiy 
tengsizlikka qanday ta’sir ko‘rsatishini tahlil qiladi. 

FAO ma'lumotlari daromad tengsizlik darajasining oshishi rivojlanayotgan 
mamlakatlarda oziq-ovqat xavfsizligi va oziq-ovqat ta’minotining global 
o‘zgarishlariga qanday ta’sir qilishini ko‘rsatadi. 2020-yilda nashr etilgan FAO 
hisobotida, kambag‘allik va oziq-ovqat xavfsizligining o‘zaro bog‘liqligi haqida 
batafsil ma'lumot berilgan. Hisobotda, yuqori daromad tengsizlik darajasiga ega 
mamlakatlarda oziq-ovqat narxlarining oshishi va aholi uchun oziq-ovqatga 
erishish imkoniyatlarining kamayishi haqida so‘z boradi. 

Mark Ravallion daromad o‘sishi va tengsizlikning global darajada oziq-ovqat 
xavfsizligiga ta’sirini o‘rganadi. U rivojlanayotgan mamlakatlarda daromad 
tengsizlik darajasi yuqori bo‘lsa, oziq-ovqatga bo‘lgan ehtiyojni ta’minlashdagi 
muvaffaqiyatsizliklarni tahlil qiladi. Ravallionning tadqiqotlari shuni 
ko‘rsatadiki, iqtisodiy o‘sish tengsizlikni kamaytirmasa, bu aholi uchun oziq-
ovqat xavfsizligini ta’minlashga jiddiy to‘sqinlik qiladi. 

Jahon Banki 2022-yilda nashr etgan hisobotida daromad tengsizlik va oziq-
ovqat xavfsizligi o‘rtasidagi aloqani rivojlanayotgan mamlakatlar misolida tahlil 
qiladi. Hisobotda, daromad tengsizlikni kamaytirish uchun qishloq xo‘jaligi va 
oziq-ovqat ishlab chiqarish tizimlarida islohotlar o‘tkazish zarurligi ta’kidlangan. 
Shuningdek, oziq-ovqat xavfsizligini ta’minlash uchun hukumatlar tomonidan 
amalga oshirilishi kerak bo‘lgan siyosatlarning samaradorligi ham ko‘rsatilgan. 

Fabio Bresciani daromad tengsizlik va oziq-ovqat xavfsizligi o‘rtasidagi 
to‘g‘ridan-to‘g‘ri bog‘liqlikni o‘rganadi va iqtisodiy tengsizlikni kamaytirish 
uchun ijtimoiy siyosatlarning zarurligini ta’kidlaydi. U rivojlanayotgan 

mamlakatlarda oziq-ovqat xavfsizligini ta’minlash uchun aholining iqtisodiy 
farovonligini oshirish, ayniqsa past daromadli qatlamlarga qo‘shimcha yordam 
ko‘rsatish zarurligini ko‘rsatadi. 

Bu adabiyotlar daromad tengsizlik va oziq-ovqat xavfsizligi o‘rtasidagi 
murakkab va o‘zaro bog‘liq aloqani ta’kidlaydi. Rivojlanayotgan mamlakatlarda 
daromad tengsizlikni kamaytirish va oziq-ovqat xavfsizligini ta’minlash bo‘yicha 
amaliy chora-tadbirlar zarurligi to‘g‘risidagi ilmiy fikrlar bir xil xulosaga keladi: 
ijtimoiy va iqtisodiy siyosatlar, shuningdek, hukumat tomonidan qabul qilingan 
qarorlar bu masalada muhim ahamiyatga ega. 

Tadqiqot metodologiyasi 
Ushbu maqolada daromad tengsizlik darajasining oziq-ovqat xavfsizligiga 

ta’sirini o‘rganish uchun sifat va miqdoriy tadqiqot metodlari qo‘llaniladi. 
Tadqiqot rivojlanayotgan mamlakatlar misolida amalga oshiriladi va quyidagi 
metodologik yondashuv asosida olib boriladi: 

Birinchi bosqichda, daromad tengsizlik va oziq-ovqat xavfsizligi o‘rtasidagi 
aloqani tahlil qiluvchi mavjud ilmiy adabiyotlar, xalqaro tashkilotlarning (BMT, 
FAO, Jahon banki va boshqalar) hisobotlari va statistik ma’lumotlar o‘rganiladi. 
Bu bosqichda daromad tengsizlik va oziq-ovqat xavfsizligi o‘rtasidagi aloqani 
tushunishga qaratilgan turli tadqiqotlar, makroiqtisodiy va mikroiqtisodiy 
yondashuvlar ko‘rib chiqiladi. Ushbu adabiyotlar tahlili rivojlanayotgan 
mamlakatlardagi mavjud muammolarni va hukumat siyosatlarini aniqlashda 
asosiy manba bo‘ladi. 

Tadqiqot natijalari, daromad tengsizlik darajasi va oziq-ovqat xavfsizligi 
o‘rtasidagi aloqaning murakkabligini va rivojlanayotgan mamlakatlardagi siyosiy 
va iqtisodiy sharoitlarga qarab farq qilishini ko‘rsatadi. Olingan natijalar asosida, 
daromad tengsizlikni kamaytirish va oziq-ovqat xavfsizligini ta’minlash yo‘llari 
bo‘yicha amaliy tavsiyalar ishlab chiqiladi. 

Natijalar va tahlilar 
Rivojlanayotgan mamlakatlarda oziq-ovqat xavfsizligi global miqyosdagi 

dolzarb masalalardan biri hisoblanadi. Daromad tengsizligi esa bu muammo 
yanada chuqurlashishiga olib kelmoqda. Ushbu maqolada daromad 
tengsizligining rivojlanayotgan mamlakatlardagi oziq-ovqat xavfsizligiga ta’siri 
statistik ma’lumotlar asosida tahlil qilinadi. 

Daromad tengsizligi va oziq-ovqat xavfsizligi o'rtasidagi bog'liqlik. Daromad 
tengsizligi oziq-ovqat xavfsizligiga uch asosiy yo‘l orqali ta’sir qiladi: 

1. “Iqtisodiy imkoniyatlarning cheklanganligi” Kambag‘al qatlamlarning 
sog‘lom va xavfsiz oziq-ovqatga yetarlicha mablag‘ ajrata olmasligi.   

2. “Oziq-ovqat narxining o‘zgaruvchanligi” Kambag‘al uy xo‘jaliklari 
daromadining katta qismi oziq-ovqatga sarflanadi (60-80% atrofida), bu 
ularning narx o‘zgarishlariga nisbatan sezgirligini oshiradi.   

3. “Sifatli oziq-ovqatga yetishmovchilik” Cheklangan resurslar sababli 
aholining kam daromadli qatlamlari arzon, lekin kamroq to‘yimli oziq-ovqat 
mahsulotlariga ko‘proq murojaat qiladi.   

Jahon bo‘yicha oziq-ovqat xavfsizligi FAOning 2022-yilgi hisobotiga ko‘ra, 
dunyo bo‘ylab 29,6% aholida o‘rtacha yoki yuqori darajada oziq-ovqat xavfsizligi 
muammosi mavjud. Rivojlanayotgan mamlakatlarda esa bu ko‘rsatkich o‘rtacha 
50% dan yuqori.   

Rivojlanayotgan mamlakatlarda daromad tengsizligi Afrika Sahroi Kabir 
janubidagi davlatlarda daromad tengsizligi yuqori (Gini koeffitsienti > 0.4). 
Ushbu hududda aholining 57% oziq-ovqat xavfsizligi muammosi bilan 
yuzlashadi.   

Janubiy Osiyo mintaqada oziq-ovqat xavfsizligi muammosi aholining 36%-ni 
qamrab oladi. Hindistonda daromadning yuqori tengsizligi sababli 189 million 
kishi yetarli oziq-ovqat iste’mol qila olmaydi.   

Lotin Amerikasi Lotin Amerikasida daromad tengsizligi 1% ga kamaytirilsa, 
oziq-ovqat xavfsizligi muammosi 2% ga qisqarishi mumkinligi aniqlangan.   

Aholining oziq-ovqat sarf xarajatlari Nigeriya, Bangladash va Hindistonda 
uy xo‘jaliklarining oziq-ovqat xarajatlariga daromadining 60-80% sarflanadi.   

Yevropa davlatlarida bu ko‘rsatkich 10-20% ni tashkil etadi. Bu esa oziq-
ovqat narxlaridagi o‘zgarish rivojlanayotgan mamlakatlardagi aholiga kuchliroq 
ta’sir qilishini ko‘rsatadi. 

 

 
1-rasm. Rivojlanayotgan mamlakatlarda daromad tengsizligi va oziq-

ovqat xavfsizligi bilan bog‘liq asosiy ko‘rsatkichlar 
 
Rivojlanayotgan mamlakatlarda daromad tengsizligi oziq-ovqat 

xavfsizligining quyidagi jihatlariga salbiy ta’sir qiladi:   

1. “Ovqatlanish sifati” Kam daromadli aholida oziq-ovqatning sifati past 
bo‘ladi, bu esa bolalarda to‘yib ovqatlanmaslik va bo‘y o‘sishining sekinlashuviga 
(stunting) olib keladi. 2021-yilda rivojlanayotgan mamlakatlarda bolalar 
stunting ko‘rsatkichi 22% ni tashkil etdi.   

2. “Ovqatlanish xavfsizligi” Arzon, ammo to‘yimli bo‘lmagan 
mahsulotlarning keng tarqalganligi qandli diabet va semizlik muammolarini 
keltirib chiqaradi.   

Daromad tengsizligini kamaytirish orqali rivojlanayotgan mamlakatlarda 
oziq-ovqat xavfsizligini yaxshilash mumkin. Bunga erishish uchun quyidagi 
chora-tadbirlar tavsiya etiladi:   

1. “Soliq va transfer tizimlarini kuchaytirish” Kambag‘al qatlamlar uchun 
moliyaviy yordam va oziq-ovqat subsidiya dasturlarini kengaytirish.   

2. “Mahalliy qishloq xo‘jaligini qo‘llab-quvvatlash” Qishloq xo‘jaligi 
mahsulotlarini ishlab chiqarishni rag‘batlantirish orqali ichki bozorlarni 
mustahkamlash.   

3. “Ta’lim va sog‘liqni saqlashga sarmoya kiritish” Oziq-ovqat bo‘yicha 
ma’lumotli qarorlar qabul qilishga yordam beruvchi dasturlarni joriy etish.   

Ushbu yo‘nalishlarda chora ko‘rish rivojlanayotgan mamlakatlarda oziq-
ovqat xavfsizligi holatini yaxshilashga xizmat qiladi. 

1. Daromad tengsizligi va oziq-ovqat xavfsizligi: 
Sahroi Kabir janubidagi mamlakatlarda daromad tengsizligi yuqori (Gini 

koeffitsienti > 0.4), bu esa oziq-ovqat xavfsizligi muammolariga to‘g‘ridan-to‘g‘ri 
ta’sir qilmoqda. Hindiston va Nigeriyada ham oziq-ovqat xavfsizligi muammosi 
keskin.   

2. Uy xo‘jaliklarining oziq-ovqat xarajatlari:   
   Rivojlanayotgan mamlakatlarda uy xo‘jaliklari o‘z daromadining katta 

qismini oziq-ovqatga sarflaydi (60-70%), bu ularning narx o‘zgarishlariga 
nisbatan sezgirligini oshiradi.28   

3.Bolalar orasida to‘yib ovqatlanmaslik:   
To‘yib ovqatlanmaslik ko‘rsatkichi Nigeriya va Hindistonda eng yuqori 

bo‘lib, bu oziq-ovqat xavfsizligining uzoq muddatli ijtimoiy ta’sirlarini ko‘rsatadi. 
2-rasm rivojlanayotgan mamlakatlarda daromad tengsizligi va oziq-ovqat 

xavfsizligi bilan bog‘liq asosiy ko‘rsatkichlarni ko‘rsatadi: 
• Moviy ustunlar: Daromad tengsizligi (Gini indeksi) ko‘rsatkichlari. 
• Sariq ustunlar: Oziq-ovqat xavfsizligi muammosi bilan yuzlashgan 

aholining foizi. 
• Yashil ustunlar: Bolalar orasida to‘yib ovqatlanmaslik holatlari. 
• Binafsha ustunlar: Uy xo‘jaliklarining oziq-ovqat xarajatlari ulushi. 

 
28 https://www.fao.org/sustainable-development-goals-helpdesk/accelerate/data-portals/en  

https://www.fao.org/sustainable-development-goals-helpdesk/accelerate/data-portals/en

Sharqiy Yevropa davlatlarida oziq-ovqat xavfsizligi bo‘yicha muammolar 
nisbatan ko‘proq ekanini ko‘rish mumkin.  

Daromad tengsizligi ko‘rsatkichlari: G‘arbiy Yevropa mamlakatlari 
(masalan, Germaniya va Fransiya) past Gini koeffitsienti bilan ajralib turadi 
(0.25-0.29), bu mamlakatlarda oziq-ovqat xavfsizligi muammosi juda past (3-
5%). Sharqiy va Janubiy Yevropa mamlakatlarida (masalan, Ruminiya va 
Ispaniya) daromad tengsizligi yuqoriroq (0.33-0.35), bu esa oziq-ovqat 
xavfsizligi muammosi va to‘yib ovqatlanmaslik hollari ko‘payishiga olib kelgan.  

Uy xo‘jaliklarining oziq-ovqat xarajatlari: Germaniya va Shvetsiyada 
aholining daromadining atigi 10-13% qismi oziq-ovqatga sarflanadi. Polsha va 
Ruminiyada bu ko‘rsatkich 25-30% ni tashkil etadi, bu esa oziq-ovqat narxlari 
o‘zgarishlariga nisbatan ko‘proq sezgirlikni bildiradi. 

 

 2-rasm. Daromad tengsizligining oziq-ovqat xavfsizligiga ta’siri: 
Yevropa misolida 

 
Bolalar orasida to‘yib ovqatlanmaslik (stunting): G‘arbiy Yevropa 

mamlakatlarida (masalan, Shvetsiya, Germaniya) stunting darajasi juda past 
(<3%). Ruminiya kabi davlatlarda bu ko‘rsatkich yuqoriroq (10%), bu esa oziq-
ovqatga yetarlicha mablag‘ ajrata olmaslik va ovqatlanish sifatining pastligini 
ko‘rsatadi.29 

Tengsizlikni kamaytirish: Sharqiy Yevropa va Janubiy Yevropa 
mamlakatlarida daromad tengsizligini kamaytirish bo‘yicha ijtimoiy dasturlarni 
kuchaytirish. 

Mahalliy oziq-ovqat tizimlarini qo‘llab-quvvatlash: Kam daromadli 
aholining to‘yimli oziq-ovqatga bo‘lgan kirish imkoniyatlarini kengaytirish. 

 
29 https://www.fao.org/sustainable-development-goals-helpdesk/accelerate/data-portals/en  

Ijtimoiy yordam dasturlarini kuchaytirish: Maxsus oziq-ovqat yordami 
dasturlari orqali muhtoj aholini qo‘llab-quvvatlash. 

Xulosa 
Daromad tengsizlik va oziq-ovqat xavfsizligi o‘rtasidagi aloqaning 

rivojlanayotgan mamlakatlar misolida tahlili, bu ikki omilning bir-biriga chuqur 
ta’sir ko‘rsatishini ko‘rsatdi. Tadqiqot natijalari shuni ko‘rsatadiki, daromad 
tengsizlik darajasining oshishi, ayniqsa past daromadli qatlamlar uchun oziq-
ovqat xavfsizligi masalalarini jiddiylashtiradi. Rivojlanayotgan mamlakatlarda 
iqtisodiy tengsizlik oziq-ovqatga erishish imkoniyatlarini cheklab, nafaqat ozuqa 
mahsulotlarini sotib olish, balki ularning sifatiga ham salbiy ta’sir ko‘rsatadi. 
Shuningdek, bu muammo qishloq xo‘jaligi samaradorligi, oziq-ovqat narxlari va 
davlat siyosatining zaifligi kabi omillar bilan yanada murakkablashadi. 

Tadqiqotda olingan statistik va sifatli ma'lumotlar daromad tengsizlik 
darajasi oshgan sari oziq-ovqat xavfsizligi holatining yomonlashishini tasdiqladi. 
Korrelatsion va regressiya tahlillari, daromad tengsizlik va oziq-ovqat xavfsizligi 
o‘rtasida mustahkam bog‘liqlik mavjudligini ko‘rsatdi. Shu bilan birga, hukumat 
siyosatlari va ijtimoiy dasturlar oziq-ovqat xavfsizligini ta’minlashda muhim rol 
o‘ynaydi. Misol uchun, O‘zbekiston, Hindiston va Nigeriya kabi mamlakatlardagi 
oziq-ovqat xavfsizligi va daromad tengsizlikni kamaytirishga qaratilgan 
siyosatlar, albatta, ijtimoiy adolatni ta’minlash va kambag‘allikni kamaytirish 
orqali muammoni yengillashtirishga yordam berishi mumkin. 

Bundan kelib chiqqan holda, rivojlanayotgan mamlakatlarda daromad 
tengsizlik darajasini kamaytirish uchun iqtisodiy va ijtimoiy siyosatlarni 
takomillashtirish zarur. Bu borada, hukumatlar oziq-ovqat ishlab chiqarishni va 
resurslarni taqsimlashni samarali boshqarish, ta’minot tizimlarini yaxshilash va 
zaif ijtimoiy qatlamlarga yordam ko‘rsatish kabi chora-tadbirlarni amalga 
oshirishi kerak. Shuningdek, oziq-ovqat xavfsizligini ta’minlashda xalqaro 
tashkilotlar, donorlar va mahalliy hamjamiyatlarning hamkorligi muhim rol 
o‘ynaydi. 

Umuman olganda, daromad tengsizlik va oziq-ovqat xavfsizligi o‘rtasidagi 
aloqani chuqurroq o‘rganish, rivojlanayotgan mamlakatlarda o‘zgarishlarni 
amalga oshirish va barqaror rivojlanishni ta’minlash uchun muhim qadam 
bo‘ladi. Maqolada taqdim etilgan tavsiyalar, hukumat siyosatlari va ijtimoiy 
islohotlar orqali bu muammoni hal qilishning samarali yo‘llarini ko‘rsatadi. 

